
Lingua:

Questa glista da controlla po vegnir duvrada per far in’autovalitaziun (colonna 1) e per laschar valitar sias conuschientschas  
linguisticas dad autras persunas, p.ex. da scolastAs (colonna 2). Sch’i sa tracta da conuschientschas betg anc acquistadas,  
duess ins inditgar l’impurtanza ch’ellas han per emprender la lingua (colonna 3 = finamiras). 
Las lingias vidas èn previsas per inditgar quai ch’ins sa uschiglio anc u quai ch’è impurtant per emprender sin quest nivel.  

Utilisar ils suandants segns:
En las colonnas 1 e 2  
3 Jau poss far quai sut circumstanzas normalas
33 Jau poss far quai senza difficultads

Sch’ins po far in crutsch tar pli che 80% dals puncts, han ins probablamain cuntanschì il nivel B1.

Tadlar 1 2 3

Jau poss suandar ina conversaziun da mintgadi, sche l’interlocutur / a s’exprima a moda clera; mintgatant stoss jau 
dentant dumandar da repeter tscherts pleds u expressiuns.

Jau poss suandar en general ils puncts principals d’ina discussiun pli lunga che vegn fatga en mia preschientscha,  
a cundiziun ch’i vegnia discurrì cleramain ed en lingua da standard. 

Jau poss tadlar in raquint curt e formular ipotesas davart quai che vegn a succeder suenter.

Jau poss chapir ils puncts principals da novitads al radio u da registraziuns simplas davart temas conuschents,  
sch’i vegn discurrì a moda plitost plauna e clera.

Jau poss chapir ils puncts principals dad emissiuns da televisiun davart temas conuschents, sch’i vegn discurrì  
a moda plitost plauna e clera.

Jau poss chapir simplas infurmaziuns tecnicas, p.ex. instrucziuns da diever d’apparats per il tegnairchasa. 

Leger 1 2 3

Jau poss chapir ils puncts essenzials da curts artitgels da gasetta davart temas actuals e conuschents.

Jau poss leger en gasettas e revistas commentaris u intervistas, en las qualas insatgi prenda posiziun davart in tema 
u in eveniment actual, e chapir ils arguments essenzials.

Jau poss deducir dal context la significaziun da singuls pleds nunconuschents e chapir uschia il senn dal discurs, 
sche jau conusch la tematica.

Jau poss leger tras spert curts texts (p.ex. communicaziuns curtas) e chattar fatgs ed infurmaziuns impurtantas  
(p.ex. tgi che ha fatg tge e nua).

Jau poss chapir las infurmaziuns las pli impurtantas en broschuras d’infurmaziun curtas e simplas da mintgadi.

Jau poss chapir communicaziuns simplas e brevs da standard (p.ex. da fatschentas, uniuns u autoritads).

En brevs privatas chapesch jau bain avunda quai che vegn scrit davart eveniments, sentiments u giavischs per pudair 
far ina correspundenza regulara cun ina persuna.

Jau poss chapir l’acziun d’ina istorgia, sch’ella è bain structurada, e distinguer las episodas ed ils eveniments ils  
pli impurtants e chapir pertge ch’els èn impurtants.

Participar ad ina conversaziun 1 2 3

Jau poss cumenzar, cuntinuar e terminar ina conversaziun simpla cun ina persuna davart temas famigliars e 
d’interess persunal.

Jau poss participar ad ina conversaziun u ina discussiun, ma igl è pussaivel ch’ins na ma chapescha betg adina,  
cur che jau prov da dir quai che jau less atgnamain dir.

Jau vegn a frida en las pli bleras situaziuns che pon sa preschentar cun reservar in viadi tar in biro u sin viadi.

Jau poss dumandar suenter la via e suandar las indicaziuns detagliadas ch’ins ma dat. 

Jau poss exprimer sentiments sco surpraisa, plaschair, tristezza, interess ed indifferenza e reagir sin sumegliants 
sentiments dad autras persunas.

Jau poss barattar in puntg da vista u in’opiniun persunala en ina discussiun cun conuschents ed amis.

Jau poss exprimer a moda curtaschaivla che jau saja d’accord u betg d’accord.

En colonna 3
! Quai è ina finamira per mai
!! Quai ha prioritad per mai

B1Nivel

S’exprimer en moda coerenta 1 2 3

Jau poss raquintar in’istorgia.

Jau poss raquintar detagliadamain d’in eveniment u d’ina experientscha e descriver mes sentiments e mias reacziuns.

Jau poss descriver siemis, speranzas e finamiras.

Jau poss explitgar e motivar mes plans, mias intenziuns ed acziuns.

Jau poss resumar l’acziun d’in film u d’in cudesch e descriver mias reacziuns.

Jau poss raquintar en moda simpla curts passadis da texts scrits cun duvrar la formulaziun e la structura dal text  
original.

Strategias 1 2 3

Jau poss repeter parts da quai ch’ina persuna ha ditg per ma persvader che nus chapin in l’auter.

Jau poss dumandar auters d’explitgar u da repeter en moda pli precisa quai ch’els han ditg.

Jau poss duvrar in pled pli simpel cun ina significaziun sumeglianta, sch’in pled na vegn betg endament a mai,  
e supplitgar per ina «correctura».

Qualitad / Meds linguistics 1 2 3

Jau poss m’exprimer en moda chapaivla senza targlinar memia fitg, ma jau fatsch pausas per planisar u curreger  
quai che jau di – surtut cur che jau discur pli ditg e libramain.

Jau poss transmetter infurmaziuns simplas d’impurtanza immediata ed accentuar tge punct ch’è per mai il pli impurtant.

Jau hai in vocabulari suffizient per m’exprimer – mintgatant cun circumscripziuns – davart la gronda part dals temas 
da mes mintgadi (p.ex. famiglia, hobis, interess, lavur, viadis, eveniments actuals).

Jau poss m’exprimer a moda vaira correcta en situaziuns da mintgadi famigliaras e previsiblas.

Scriver 1 2 3

Jau poss scriver in text simpel e coerent davart differents temas che m’interessan ed exprimer opiniuns ed ideas  
persunalas.

Jau poss rediger texts simpels davart experientschas u eveniments (p.ex. in viadi) per ina gasetta da scola u  
d’ina uniun.

Jau poss scriver brevs persunalas ad amis e conuschents, dumandar u raquintar novitads u infurmar davart eveniments.

Jau poss raquintar en ina brev persunala l’acziun d’in film u d’in cudesch u rapportar d’in concert.

Jau poss exprimer en ina brev sentiments sco tristezza, plaschair, interess, simpatia u cumpassiun.

Jau poss reagir en scrit sin annunzias ed inserats e dumandar infurmaziuns supplementaras u pli precisas davart  
products (p.ex. davart in auto u in curs).

Jau poss dar per fax, e-mail u circulara infurmaziuns specificas curtas e simplas ad amiAs u collavuraturAs u  
dumandar talas infurmaziuns.

Jau poss rediger in curriculum vitae en furma da tabella.

